
IMIGRAN:
SA POU W FÈ LÈ 
W RANKONTRE 
LAPOLIS OSWA 
AJAN 
IMIGRASYON 

• Ou gen kèk dwa legal, kèlkeswa sitiyasyon imigrasyon w 
oswa sitwayènte w. 

• Ou toujou gen dwa pou w rete an silans lè yon ofisyèl poze w 
kesyon sou sitiyasyon legal ou. 

• Ou pa oblije bay konsantman pou yo fouye ou, machin ou 
oswa kay ou. 

• Si yo pa arete w, ou gen dwa ale. 
• Ou gen dwa pou w gen yon avoka si yo arete w.

• Rete kalm ak janti. 
• Pa deranje oswa anpeche polis la. 
• Pa bay fo enfòmasyon oswa dokiman.
• Prepare tèt ou ak fanmi w pou si yo ta arete w. 

DWA W 

RESPONSABLITE W 

PREPARE W ANVAN YON BAGAY RIVE 
•Memorize nimewo telefòn fanmi w ak avoka w, ansanm 

ak nimewo imigrasyon w (“A-number”). 
•Fè plan ijans pou pitit ou yo. Deside ki moun ki pral pran 

swen yo si yo arete w. 
•Deside ki moun ki ka vin chèche timoun ou yo lekòl oswa 

lòt kote, epi pataje non yo ak kote sa yo. 
•Sere yon kopi dokiman imigrasyon w yo ak nimewo A w 

la ak yon moun ou fè konfyans.
ACLU of 

Massachusetts 
(617) 482-3170 
www.aclum.org 

• Rete kalm, pa kouri. Li pi bon pou w evite fè diskisyon ak lapolis. 
Toujou kenbe men w kote lapolis ka wè yo. 

• Mande si y ap arete w. Si ofisye a di NON, ou ka ale byen poze. 
Si yo arete w, ou gen dwa konnen rezon ki fè sa. 

• Ou gen dwa rete an silans. Ou ka di ofisye a ou pa vle pale epi 
ou p ap reponn kesyon san yon avoka. 

• Ou pa oblije bay konsantman w pou yo fouye w oswa bagay 
pèsonèl ou, men polis la ka fouye ou si yo sispèk ou gen zam. 

SI YO KANPE W NAN YON PLAS PIBLIK 

Enfòmasyon sa a pa fèt pou sèvi kòm konsèy legal. Gen kèk lwa eta a ki ka 
varye. Règ diferan aplike lè yo kanpe machin ak lè yon moun ap antre 

Ozetazini (tankou nan ayewopò). Plis enfòmasyon: 
aclu.org/know-your-rights oswa aclum.org.



IF YOU ARE ASKED ABOUT YOUR IMMIGRATION STATUS

•Ou pa bezwen pale sou estati w ak lapolis oswa ajan 
imigrasyon. (Diferan règ aplike nan travèse fwontyè 
entènasyonal yo ak ayewopò yo.) 

•Si w pa sitwayen ameriken, epi yon ajan imigrasyon 
manden w dokiman imigrasyon w, ou dwe montre yo si 
w genyen yo. Si w pa gen dokiman imigrasyon, ou ka di 
yo ou ta renmen rete an silans. 

•Kanpe machin nan yon kote ki an sekirite pi vit posib. 
Desann vit la epi mete men’w sou volan an. 

•Si yo mande w sa, ou ta dwe montre lisans ou ak 
dokiman anrejistreman machin ou. Pa montre fo 
dokiman. 

•Ou ka itilize lisans ki soti nan kèk peyi etranje pou w 
kondui nan Massachusetts pou yon ane apre w fin 
antre Ozetazini. Si ou te Ozetazini pou mwens pase yon 
ane, mache ak lisans ou ak paspò w oswa lòt prèv ki 
montre dat ou antre. 

•Si w pa gen yon lisans pou w kondi, pa bay manti oswa 
montre fo dokiman. Menmsi ou pa gen yon lisans, ou 
pa bezwen pale sou estati imigrasyon ou. 

•Pasaje yo pa bezwen montre dokiman idantite yo. Si w 
se yon pasaje epi yo mande w dokiman idantite w, ou 
pa bezwen montre yo sof si lapolis akize w pou yon 
krim. 

•Si lapolis mande pou yo fouye machin ou, ou ka di non. 
Lapolis kapab fouye machin ou san pèmisyon w 
sèlman si ofisyèl la kwè machin nan gen prèv yon krim.

•Ou gen dwa pou w mande yon avoka. Ou ka di ou pa vle 
pale oswa reponn kesyon, e w ta renmen gen yon 
avoka. 

•Ou ka mande pou w fè yon apèl lokal, epi rele avoka w 
oswa fanmi w. 

•Nan Massachusetts, si yo arete w epi peye yon kosyon, 
yo pa kapab kenbe w nan prizon pou sa ki gen rapò ak 
imigrasyon. Si w peye kosyon w, ou lib pou w ale. Si sa 
pa rive, rele ACLU nan 617-482-3170. 

•Ou gen dwa anboche pwòp avoka w. Si w pa gen yon 
avoka, ou ka mande yon lis founisè sèvis legal yo. Ou 
ka mande pou pale ak avoka ou anvan ou siyen anyen. 

•Ou gen dwa kominike ak konsila peyi w la. 
•Si ajan imigrasyon yo kenbe yon moun pwòch ou, ou 

ka chèche kote yo fèmen yo la a: 
https://locator.ice.gov/ 

SI YO KANPE W NAN MACHIN OU  
(Diferan règ aplike nan travèse fwontyè entènasyonal ak ayewopò)

SI YO ARETE W POU YON KRIM 

SI LAPOLIS OSWA AJAN IMIGRASYON YO VINI LAKAY OU 
•Ou pa bezwen kite yo antre sof si yo gen yon manda 

yon jij siyen. 
•Ou ka mande ofisyèl la si yo gen yon manda, epi 

mande pou yo pase l anba pòt la oswa montre l nan 
yon fenèt. Si yon jij pa siyen yon manda (chèche mo 
“Judge” oswa “Magistrate Judge”), ou pa bezwen ouvri 
pòt la. Yon lòd depòtasyon (&quot;manda ICE&quot;) 
pa sifi pou w antre lakay ou san pèmisyon w. 

•Menm anndan lakay ou, ou gen dwa pou w rete an 
silans, epi ou pa bezwen pale ak ajan ki fè respekte 
lalwa yo. Si w chwazi pale avè yo, ale deyò pou w fè sa 
epi kite pòt la fèmen.

SI ICE ARETE W 

SI YO POZE W KESYON SOU ESTATI IMIGRASYON W 


